
 
 

Publicaziuns dalla vischnaunca, jamna 18 

 
Damonda da baghegiar 
 
2024-1020.000 
Datum dalla publicaziun: 03-05-2024 
Patrun:    Edith e Serafin Steger-Levy 

Via Caselle 43, 6644 Orselina 
Representant:   Rochus Ulf Arthur Eysel 

Via Resgias 5, 7166 Trun 
Intenziun:  Sanaziun ed engrondaziun dil clavau existent ed installaziun d’ina surfatscha cun 

indrezs fotovoltaics 
Edifeci nr.:   541 
Parcella:   334 
Adressa:   Edith e Serafin Steger-Levy 

Via Pardomat 42, 7180 Disentis/Mustér 
Zona:    Zona dil vitg engrondida 
Zona da prighel:  negina zona da prighel 
 
Protestas: 
Ils plans da construcziun ein deponi tier l’administraziun communala. L’investa publica cuoza 20 dis dapi il 
datum dalla publicaziun. Eventualas protestas encunter sura damonda da baghegiar ein d’inoltrar a scret 
enteifer 20 dis all’instanza da baghegiar, caum postal 57, 7180 Disentis/Mustér. La protesta sto esser 
motivada e suttascretta dil recurrent ni da siu representant. 
 
 
Uffeci da baghegiar Disentis/Mustér

Elecziuns communalas 2024 
 
Quest’atun han liug las elecziuns dils organs communals per la perioda d’uffeci 2025/2028. Per quellas 
elecziuns ha la suprastonza communala fixau ils suandonts datums: 
 
a) Termin d’abdicaziun 
Il termin d’abdicaziun per il cussegl da vischnaunca, la suprastonza communala, il cussegl da scola, la 
cumissiun da gestiun sco era per tuttas ulteriuras cumissiuns e delegaziuns ei vegnius fixaus 
sin venderdis, ils 24 da matg 2024. 
Suenter quei termin vegnan las demissiuns publicadas el Fegl ufficial dalla Surselva. 
 
b) Termin per inoltrar propostas 
Vischinadis ni gruppaziuns da silmeins 15 votantas e votants han la pusseivladad d’inoltrar entochen 30 dis 
avon l’elecziun propostas per candidatas e candidats. Las propostas ein da far en scret e d’inoltrar 
entochen venderdis, ils 23 d’uost 2024 all’administraziun communala. Ufficials che han buca demissiunau 
valan sco proponi. 
 
c) Termin per las elecziuns 
Las elecziuns dils commembers dil cussegl da vischnaunca, dalla suprastonza communala, 
dil cussegl da scola e dalla cumissiun da gestiun han liug dumengia, ils 22 da settember 2024. Las 
elecziuns da tuttas ulteriuras cumissiuns succedan pli tard entras ils gremis cumpetents. 
 
 
Suprastonza communala 

 
Administraziun communala 
 
Sur Anceinza resta l’administraziun communala serrada naven da mesjamna, ils 8 da matg allas 17.30 
entochen gliendisdis, ils 13 da matg allas 08.30. 
 
Bien engraziament per Vossa capientscha. 
 
 
Administraziun communala

 
Invit all’exposiziun ambulonta «Scazis grischuns fan viadi» 
 
D’Anceinza, ils 9 da matg 2024 allas 14.00 ha liug sil plaz avon halla Cons (en cass da malaura en halla 
Cons) la vernissascha dall’exposiziun ambulonta digl onn da giubileum «500 onns Stadi liber dallas Treis 
Ligias», alla quala tuttas persunas interessadas ein envidadas cordialmein. 
L’exposiziun vegn enramada d’in plaid dil president dil Cussegl grond, Franz Sepp Caluori, dalla 
presentaziun dil museum mobil e d’in concert dil cantadur Mattiu Defuns. 
 
Alla fin dalla vernissascha vegn offeriu in aperitiv (mira era inserat separau). 
 
 
Suprastonza communala

Tagl da lenna – serrada dalla via Plaun Menisch 
 
Muort lavurs da transport da lenna cun suga vegn la via da Plaun Menisch ad esser serrada pil traffic 
motorisau sco era pil traffic plaun. Las lavurs cuozan prevedentamein entochen ils 24 da matg 2024. 
Pertuccau ei il tschancun da Plaunca Su – Pardi sco era Fontanettas – Plaun Menisch. 
Per damondas urgentas eis ei da contactar il selvicultur Simon Cathomen, telefon 081 920 36 41. 
 
Bien engraziament per l’enconuschientscha e capientscha. 
 
 
Uffeci forestal Disentis/Mustér

 
Controlla da habitonts 
 
Mortoris 
Josefina Flepp-Manetsch, naschida ils 20 da settember 1931, morta ils 26 d’avrel 2024 
 
Gieri Vinzens Bundi-Loretz, naschius ils 25 d’avrel 1942, morts ils 27 d’avrel 2024 
 
 
Administraziun communala

 
Biblioteca populara Disentis/Mustér e contuorn Topps EURO 2024 - buorsa da brat 
 
Neu era ti en biblioteca e bratta tes taccaders da Topps cun auters fans da ballapei! 
 
Mardis, ils 7 da matg 2024 allas 15.30 –17.00. 
 
 
Il team dalla biblioteca

 
Corporaziun d’alp Cristallina 
 
Cordiala invitaziun tier nossa radunonza generala da proprietaris da dretgs d’alp che ha liug 
venderdis, ils 10-5-2024 allas 20.00 ell’ustria Cresta a Segnas. Sco usitau vegn purschiu ina tscheina a tuts 
presents. Propostas san vegnir inoltradas a scret al president Anselm Sialm tochen ils 8.5.2024. 
 
Sin stedia participaziun selegra la suprastonza 

 
Uniun da tiradurs Sedrun-Tujetsch 
 
Pusseivladads da sittar igl obligatori e campester 2024 
Obligatori:    Sonda, ils 4 da matg allas 18:00-18:45 
Pré campester:    Mesjamna, ils 15 da matg allas 18:30-19:30 
Campester:    Venderdis, ils 24 da matg allas 18:00-20:00 
Campester:    Sonda, ils 25 da matg allas 17:00-19:00 
Obligatori e campester:  Venderdis, ils 31 da matg allas 18:30-20:00 
Obligatori e campester:  Mesjamna, ils 12 da zercladur allas 18:30-19:30 
Obligatori e campester:  Venderdis, ils 23 d’uost allas 18:00-19:30 
 
Cun plascher beneventein nus tiraduras e tiradurs el stan da sittar La Resgia a Sedrun. 

PUNTREIS Center da sanadad SA 
 
Preavis – 10 onns giubileum 
Sonda, ils 25 da matg 2024 allas 10.30-16.00 en PUNTREIS Center da sanadad SA. 
 
Nus selegrein da festivar nies giubileum ensemen cun Vus. 

 
SENIORA-CA 
 
Scolaziun «SBB» 
Liug:   Disentis/Mustér en casa communala, plaunterren. 
Datum:   Venderdis, ils 17 da matg 2024 da 13:00 – 15:00, tenor basegn. 
Tema:  Investa tier la cumpra da bigliets digitals ed eliminaziun da malsegirtads! 
 
Risposta a damondas individualas, denton MO per «SBB Mobile App»! 
 
Impurtont: Tuts participonts/tuttas participontas ston haver installau sin siu telefonin la «SBB Mobile App» 
cun access «Login» gia endrizzau! 
 
Annunzia: Tochen gliendisdis, ils 13 da matg 2024 tier Linus Maissen 
(per damondas sut 079 423 01 37) linus@maissen-desax.ch 

 
Uniun da dunnas Disentis/Mustér 
 
Informaziun radunonza generala 
A caschun dalla davosa radunonza generala ein las sequentas persunas vegnida elegidas; 
 
Aurelia Flepp, suprastonza [elegida per dus onns] 
Ursina Huonder, suprastonza (elegida per dus onns] 
 
Plinavon ha la radunonza fixau la contribuziun annuala a frs. 20.00. L’unfrenda da sontga Lisabet 
ei voluntaria. 
Il protocol dalla radunonza generala ei sin la pagina d’internet www.uddm.ch/Suprastonza La suprastonza 
 
Informationen Generalversammlung 
Im Zusammenhang mit der letzten Generalversammlung der Uniun da dunnas sind die folgenden Personen 
gewählt worden: 
 
Aurelia Albin, Vorstand [gewählt für 2 Jahre] 
Ursina Huonder, Vorstand [gewählt für 2 Jahre] 
 
Weiter wurde an der Generalversammlung der Mitgliederbeitrag auf CHF 20.00 fixiert. Die Spende für die 
Heilige Lisabet ist Freiwillig. 
Das Protokoll der Generalversammlung ist auf www.uddm.ch/Suprastonza aufgeschaltet 
 
 
Der Vorstand 

 
Uniun d’exposiziun da biestga 
 
Ils 4-5-2024, Pustget, Trun Siehe unter Trun! 

 
 

mailto:linus@maissen-desax.ch

